
OPĆINSKO VIJEĆE BREZA 
- SLUŽBA OPĆINSKOG VIJEĆA –

Predmet : Odgovor na postavljenu vijećničku inicijativu 

U okviru vijećničkih pitanja na sjednici Općinskog vijeća Breza koja je održana 
27.02.2023. godine, vijećnica Jekalović Amina je postavila vijećničku inicijativu koja glasi: 

„Podnosim inicijativu koja se odnosi na rješavanje problema izlaska automobila iz ulice 
Džemala Bijedića na regionalnu cestu R444. Naime, podnosim inicijativu da se kao privremena 
mjera rješenja gore navedenog problema postavi saobraćajno ogledalo za raskrsnice na 
navedenom lokalitetu, tj.preko puta izlaza iz ulice Džemala Bijedića na regionalnu cestu R 444, 
što bi predstavljalo bar neko olakšanje za građane, koji su mi predstavili navedeni problem, te 
djelimično smanjilo potencijalnu opasnost od saobraćajnih nezgoda“. 

U vezi postavljene vijećničke inicijative dajemo sljedeći odgovor : 

Ugradnja cestovnog ogledala planirana  je  Planom i programom redovnog održavanja 
javnih cesta na području Općine Breza za 2023.godinu.  

Međutim, prije same ugradnje obavit će se konsultacije sa ovlaštenom kućom koja je 
radila Projekat saobraćajne signalizacije na području užeg urbanog dijela grada Breza, u 
smislu dopune projekta, na osnovu kog će se postaviti cestovno ogledalo koje je predmet 
postavljene inicijative. 

Obrađivač: Rašida Mušanović 

Dostavljeno  Pomoćnik načelnika 
1 x Naslov 
1 x evidencija 
1 x a/a  Salih Hasanspahić 

OPĆINSKO VIJEĆE BREZA 
- SLUŽBA OPĆINSKOG VIJEĆA – 
 
 

Predmet : Odgovor na postavljenu vijećničku inicijativu  
 

U okviru vijećničkih pitanja na sjednici Općinskog vijeća Breza koja je održana 
27.02.2023. godine, vijećnik Nefić Emir je postavio vijećničku inicijativu koja glasi: 

„Postavljanje saobraćajnog znaka „ZABRANJENO ZAUSTAVLJANJE I PARKIRANJE“ 
ispred O.Š. „Safvet beg Bašagić“ u Mahali.  Automobili u mirovanju prave blokade tog puta puta 
prema Smailbegovićima, policijski službenici kako nam je navedeno nemaju zakonski osnov da 
reaguju, osim da odblokiraju saobraćaj. Molim nadležnu službu da hitno riješi ovaj problem.“ 

U vezi postavljene vijećničke inicijative dajemo sljedeći odgovor : 
  
Postavljanje saobraćajne signalizacije se vrši isključivo u skladu s  Projektom saobraćajne 

signalizacije. Općina Breza raspolaže Projektom saobraćajne signalizacije užeg gradskog  jezgra 
i istim nije tretirana predmetna saobraćajnica. 

 
 Međutim, tokom 2023.godine pristupit će se nabavci Projekta saobraćajne signalizacije za 

lokalne ceste na području općine Breza, kojim će biti tretirana i predmetna saobraćajnica.  
.  
Obrađivač: Rašida Mušanović 
 
 
 
 

Dostavljeno         Pomoćnik načelnika 
1 x Naslov 
1 x evidencija 
1 x a/a          Salih Hasanspahić 

 OPĆINSKO VIJEĆE BREZA 
- SLUŽBA OPĆINSKOG VIJEĆA -
O v d j e

Predmet : Odgovor na dostavljenu vijećničku inicijativu 

Na sjednici Općinskog vijeća Breza održanoj dana 27.02.2023. godine, u okviru 
vijećničkih pitanja, vijećnik Jusić Haris u pismenoj formi podnio je vijećničku inicijativu koja 
glasi: 

 „Naime poznato nam je da su u toku radovi na izgradnji Trga rudara, a da je taksi 
stajalište smješteno u neposrednoj blizina radova, pa bih zamolio nadležne službe ukoliko je 
moguće da se pozove predstavnik taksista i obezbijedi neko privremeno rješenje 
izmještanja taksi stajališta dok traju radovi jer su uslovi loši i po taksiste i po korisnike tih 
usluga, naravno u skladu sa mogućnostima“.  

U vezi sa postavljenom inicijativom, dajemo sljedeći odgovor: 
Služba za privredu Općine Breza je svojim aktom broj: 02/1-19-3854/22 zatražila od 

Službe za prostorno uređenje, zaštitu okolice, geodetske i imovinsko pravne poslove 
dostavljanje prijedloga za lokacije taksistajališta na području Općine Breza iz razloga što na 
postojećim lokacijama koja su određena za taksistajališta se vrše građevinski radovi. 
Služba za prostorno uređenje, zaštitu okolice, geodetske i imovinsko pravne poslove je 
svojim aktom broj 04/1-3-19-166/23 od 18.01.2023. godine dostavila prijedloge lokacija za 
privremena taksistajališta, te je na osnovu datoga prijedloga donesena Odluka o broju i 
razmještaju taksistajališta i broju taksi vozila na području Općine Breza, broj: 01/2-19-561/23 
od 02.03.2023. godine kojom je utvrđen broj i razmještaj taksistajališta, broj stajališnih mjesta 
za taksivozila na taksistajalištima koja se nalaze na javnim površinama, kategoriju 
taksistajališta i ukupan broj taksivozila, odnosno ukupan broj dopunskih taksioznaka na 
području Općine Breza. 

Istom Odlukom predviđena su 3 /tri/ taksistajališta i to: 
-  Taksistajalište PARKING PIJACA (I kategorija)- Parking preko puta tržnog centra

„Robot“;
- Taksistajalište AUTOBUSKA (II kategorija);
- Taksistajalište APOTEKA (III kategorija).

Obrađivač: Mamela Tarik 
Dostavljeno   Pomoćnik načelnika 
1x Naslov    Hasanspahić Salih   
1x evidencija 
1x a/a 

  poslove i opću upravu 

Broj: 03/1-10-04-847/23 
Breza, 24.03.2023. godine 

Stručna služba Općinskog vijeća Breza 
- Ovdje -

Predmet : Odgovor na vijećničko pitanje, dostavlja se - 
Veza Vaš akt broj:01/1-02-616-2/23 od 02.03.2023. godine 

U vezi vijećničkog pitanja koje je postavio Abadžija Nedim da se, postavi padajući meni za 
prijavljivanje kvarova na javnoj rasvjeti. 

Još u januaru 2021. godine uvodi se praksa da se službeniku za komunalnu infrastrukturu 
na telefonski broj prijavljuju eventualni kvarovi u sistemu javne rasvjete. Nakon toga službenik 
dogovara sa firmom koja je nadležna za popravke javne rasvjete, zamjenu ili popravak. 

Nakon toga uvodi se pismeni zahtjev koji se nalazi u šalter Sali, putem kojeg se prijavljuju 
kvarovi u sistemu javne rasvjete. 

Da bi se ova inicijativa realizovala potrebno je da se imenuje osoba za komunalnu 
infrastrukturu kojoj će stizati elektronski e-mailovi o prijavljivanju kvarova, a nakon toga da se 
angažuje firma sa kojom Općina Breza ima Ugovor o održavanju javne rasvjete. 

Da bi neko lice moglo putem web stranice da prijavi potrebno je da se popune određeni 
podaci, e-mail pošiljaoca i opis šta se prijavljuje te napominjemo da ova inicijativa se ne može 
realizovati putem padajućih menija.  

Nakon pristizanja e-maila nadležni službenik treba da postupa prema nadležnostima i 
ovlastima koje ima za ovaj dio radnih zadataka. 

Ova forma će biti postavljena kad se riješe prethodni preduslovi da bi se ova inicijativa 
mogla u potpunosti sprovoditi.  

S poštovanjem, 

Dostavljeno: 
1 x Naslovu 
1 x evidencija, a/a 

Pomoćnik načelnika 

Beširević Meliha   ................................ 

